Sutta bilong Marimari na Lav

Sapos husat i save long gutpela pasin na peace bia i bihaenim dispela:

Em i mas strong na stret; toktok bilong em i mas klia na gut na i noken strong, 

Em i noken putim em o nem bilong em i go antap long nadapela. 

Em i mas hamamas na hamamas long liklik tasol. 

Em i mas i nogat planti samting long wokim, 

Na noken wari long ol bilas samting.

Em i mas stap isi, i nogat sigarap long wanpela samting, 

Gat gutpela na smatpela tingting, 

Na noken praud na askim long planti samting.

Em i noken wokim wanpela samting tru bai husat save man i gat save tru 

I ken tok olesem dispela i no gutpela samting long wokim.

Tingting bilong em i mas gat laek bai olgeta i mas sindaun gut tasol 

Wantaem hamamas na nogat wari o poret.

Olgeta samting i stap laev, strong o i no strong, noken lusim wanpela, 

Ol dispela i gat pawa o i nogat pawa, bigpela o liklik,

Ol dispela yumi inap long lukim na ol yumi no inap long lukim,

Ol dispela i stap klostu o i stap longwe, 

Ol dispela i kamap pinis na ol dispela i no born iet,

Mi laek bai olgeta i mas stap i oraet tasol.

Noken larim wanpela giamanim nadapela, o hetim wanpela nadapela.

Noken larim wanpela kros na traiim bagarapim nadapela. 

Sapos wanpela mama i gat wanpela pikanini tasol, na save lukautim em gut tru, 

Wankaen yumi mas tingim ol nadapela i stap laev, 

Na salim ol gutpela tingting long olgeta hap long wol

Antap inap long skai na daun bilo inap long blu salwara,

I go saetsaet na fri, i nogat wanpela tingting kros o nogut wantaem em.

Sapos yumi sanap o wokabaut, sindaun o slip,

Yumi mas ai op na het klia na tingting long dispela.

Dispela em i gutpela sindaun truia.

Sapos wanpela i no save holim pas sitrong ol kaen kaen tingting, 

Tingting bilong em i stap gutpela tasol, em i lukluk klia tru long tingting 

Na i nogat sigarap o laek long wanpela samting, 

Bai em i no inap long born long wanpela hap nogut behaen.  

